გ ა ნ ა ც ხ ა დ ი 
2022 წლის საუკეთესო პრაქტიკის პროგრამაში მონაწილეობაზე
     სენაკის     მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)

  კლიმატის ცვლილების, ადაპტაციისა და კლიმატის ცვლილებით გამოწვეული კატასტროფების რისკების რეაგირების  სამუშაო ჯგუფი.

  ჯგუფი შეიქმნა სენაკის მუნიციპალიტეტის ტერიტორიაზე არსებული გარემოსდაცვითი, კლიმატის ცვლილებასთან და სოფლის მეურნეობასთან დაკავშირებული საკითხების, კლიმატის ცვლილების ადაპტაციისა და კლიმატის ცვლილებით გამოწვეული რისკების მხრივ მგრძნობიარე ადგილების იდენთიფიცირებისა და საკუთარი კომპენტეციის ფარგლებში ქმედითი ღონისძიებების გატარებისა და გადაწყვეტილების მიღების მიზნით.

2. თემატიკა:
(გამოცხადებული საკონკურსო თემის დასახელება)

№5  გარემოს დაცვა, ენერგოეფექტურობისა და კლიმატის ცვლილებისადმი ადაპტაციის ხელშეწყობა

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

        სენაკის მუნიციპალიტეტის მერია

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი) 
    სენაკის მუნიციპალიტეტი მდებარეობს დასავლეთ საქართველოს სუბტროპიკულ ზონაში, სამეგრელო-ზემო სვანეთის მხარეში, რომლის ფართობი შეადგენს 520,72 კვ.მეტრს. სენაკის მუნიციპალიტეტის ტერიტორიაზე, ქალაქად და სოფლად ცხოვრობს  39,3 ათასი ადამიანი. სენაკი ხელსაყრელი გეოგრაფიული მდებარეობით გამოირჩევა. მას სამეგრელოს რეგიონში ცენტრალური მდებარეობა უჭირავს და აკავშირებს რამდენიმე მუნიციპალიტეტს ერთმანეთთან.  ხელსაყრელი გეოგრაფიული მდებარეობიდან გამომდინარე სენაკს კვეთს სახელმწიფოებრივი მნიშვნელობის რამდენიმე საავტომობილო გზა. სენაკი არის თბილისი-სენაკი-ლესელიძის საავტომობილო მაგისტრალის ერთ-ერთი მთავარი პუნქტი. ქვეყნის მთავარ საგზაო მაგისტრალთან სენაკი აკავშირებს ქალაქ ფოთს, ჩხოროწყუს და მარტვილის მუნიციპალიტეტებს. ამავდროულად, სენაკი წარმოადგენს ფოთი-თბილისი, ზუგდიდი-თბილისი სარკინიგზო ხაზის შემაერთებელ კვანძს.
           ფართობი - 520,7 კვ.კმ
           მანძილი თბილისამდე - 270 კმ
           მანძილი ზუგდიდამდე - 45 კმ
           უახლოესი პორტი, ქალაქი ფოთი - 35 კმ
            უახლოესი რკინიგზის სადგური - ქ. სენაკი

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;  

სენაკის მუნიციპალიტეტის ფართობის ნახევარზე ნაკლები უჭირავს სასოფლო-სამეურნეო დანიშნულების მიწებს და აქედან გამომდინარე  მოსახლეობის ძირითადი საქმიანობაა აგრარული მიმართულება.კლიმატის ცვლილება აგრარულ სექტორს გარკვეულ პრობლემებს უქნის,რაც არა მარტო მოსავლიანობაზე აისახება,არამედ სასოფლო-სამეურნეო სავარგულებზე,სარწყავ არხებზე და სხვა. მუნიციპალიტეტს ჰყავს მაღალკვალიფიციური კადრები, რომელნიც აქტიურად არიან ჩართული გარემოსდაცვითი საკითხების გადაჭრაში, რაც დადებითად აისახება აგროსექტორში დასაქმებული მოსახლეობაზე, გაგვაჩნია შესაბამისი ფინანსური რესურსი და ტექნიკა შეუფერხებლად უზრუნველყოს მოსახლეობის დახმარება სასოფლო-სამეურნეო საქმიანობის განხორციელებისას თუ ბუნებრივი რისკების პრევენციისთვის. ადგილობრივ ბიუჯეტში გაგვაჩნია სოფლის მეურნეობის განვითარების მხარდაჭერის პროგრამა, რაც უზრუნველყოფს ფერმერებისთვის და დაინტერესებული პირებისათვის  ინოვაციურ მიდგომების გაცნობას სოფლის მეურნეობაში, როგორიცაა განახლებადი ენერგიების გამოყენება, კლიმატის ცვლილების ზემოქმედების შემცირება სავარგულებზე, ქარსაფარი ზოლის მოწყობის და ნარჩენების მართვის მნიშვნელობა  კლიმატის ცვლილების შერბილებაში და სხვა.  გვაქვს პრაქტიკული გამოცდილება საერთაშორისო და ადგილობრივ გარემოსდაცვით ორგანიზაციებთან მუშაობისა და ერთობლივად დანერგილი გვაქვს „კლიმატის კვირეულის“ და სხვა გარემოსდაცვითი დღეების აღნიშვნის  ორგანიზება.

· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;

სენაკის მუნიციპალიტეტი კოლხეთის ჩრდილო ბორცვიანი განაპირების შუა ნაწილს მიეკუთვნება და რელიეფის საერთო დამახასიათებელ ნიშან-თვისებას წარმოადგენს მისი საერთო სუსტი დახრილობა კოლხეთის დაბლობისაკენ. მუნიციპალიტეტში ჩამოედინება მდინარეები ტეხური, ცივი, ზანა, გურძემი, რომელიც სათავეს იღებს სამეგრელოს ქედიდან. კლიმატის ცვლილებით გამოწვეულმა გლობალურმა დათბობამ   ძალიან მგრძნობიარე გახადა მუნიციპალიტეტი. ადრე გაზაფხულიდან დამახასიათებელია ძლიერი წვიმები და წყალმოვარდნები, ღვარცოფები და ძლიერი ქარი, ხოლო ზაფხულისთვის შესამჩნევად დამახასიათებელი  გახდა გვალვა. წინა საუკუნის 90 წლებში გარემოსადმი ბარბაროსულმა დამოკიდებულებამ თავისი შედეგები გამოიღო, რაც მეწყერსაშიში ადგილების სიმრავლით გამოიხატება.
2019 წლიდან სენაკის მუნიციპალიტეტი გახდა სამიზნე მუნიციპალიტეტი  გაეროს განვითარების UNDP, კლიმატის მწვანე ფონდისა და  და საქართველოს გარემოსდაცვისა და სოფლის მეურნეობის სამინისტროს პროექტში „კლიმატის ცვლილებით გამოწვეული კატასტროფების რისკების მართვა საქართველოში“, რომლის ფარგლებში მნიშვნელოვანი სამუშაოები განხორციელდა მუნიციპალიტეტში.
გაგვაჩნია  „მყარი საყოფაცხოვრებო  ნარჩენების მართვის 2018-2022 წლების მუნიციპალური  გეგმა“. რომლის   შესრულება ხდება გაწერილი სამოქმედო გეგმის მიხედვით. ვაცნობიერებთ ვალდებულებას, რომელიც ქვეყანას აღებული აქვს ევროკავშირთან ასოცირების ხელშეკრულებით და ერთადერთი მუნიციპალიტეტი ვართ რეგიონში, რომელსაც არ გააჩნია სტიქიური ნაგავსაყრელი და რომელმაც 2015 წელს დაიწყო ნარჩენების სეპარირება და უწყვეტად მიმდინარეობს ნარჩენების მართვის გაუმჯობესების ღონისძიებები.
მუნიციპალიტეტს ემიჯნება დაცული ტერიტორიების სააგენტოს კოლხეთის ეროვნული პარკი, რომლის ბიომრავალფეროვნების დაცვა ჩვენთვისაც პრიორიტეტულია. კოლხეთის ეროვნული პარკის ნაწილი  მდებარეობს ზემო ჭალადიდის ადმინისტრაციულ ერთეულში სოფელ  სირიაჩქონში, რიონის მეორე მხარეს, სადაც მხოლოდ ბორანის საშუალებით შეიძლება მოხვედრა. აღნიშნულ ტერიტორიაზე მცხოვრები მოსახლეობა ძირითადად მესაქონლეობით არის დაკავებული, რაც ხშირად იწვევს პირუტყვის უკონტროლო ძოვებით კოლხეთის ეროვნული პარკის ბიომრავალფეროვნების ხელყოფას, რის აღმოსაფხვრელადაც მუნიციპალიტეტმა ადგილობრივ არასამთავრობო ორგანიზაციასთან ერთად განახორციელა პროექტი „ადგილობრივი თემების ინფორმირებულობა და ჩართვა საძოვრების მდგრადი მართვისა და ბიომრავალფეროვნების კონსერვაციის პროცესებში“.

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;

მცნება „კლიმატის ცვლილება“ ბევრისთვის იყო მითი, თუმცა გლობალური დათბობით გამოწვეულმა უარყოფითმა შედეგებმა სოფლის მეურნეობაში (და არამარტო) დაგვარწმუნა, რომ კლიმატის ცვლილება არარის მითი, ეს რეალობაა. მისი უარყოფითი გავლენა აისახება სხვადასხვა სექტორის საქმიანობაზე, როგორიცაა სოფლის მეურნეობა, მშენებლობა, ტურიზმი, ჯანდაცვა.
ბოლო წლებში მუნიციპალიტეტისათვის დიდი გამოწვევა გახდა კლიმატის ცვლილებით გამოწვეული კატასტროფების რისკები, რომელმაც დიდი ზიანი მიაყენა არამარტო სოფლის მეურნეობას და მოსახლეობას, არამედ ინფრასტრუქტურას.
ასევე გამოწვევაა:  მოსახლეობის ცნობიერების  დაბალი დონე გარემოსდაცვით საკითხებზე, კლიმატის ცვლილების შემარბილებელ და საადაპტაციო საკითხებზე, მით უფრო ბუნებრივი  კატასტროფების დროს საჭირო უნარებზე. 
განახლებადი ენერგიის წყაროების სიმცირე მუნიციპალიტეტში.
რეკრეაციული ადგილების სიმცირე, რაც გავლენას მოახდენდა  კლიმატის ცვლილების შერბილებაზე.
მოსახლეობის მოქალაქეობრივი უპასუხისმგებლობა გარემოში ნარჩენების განთავსების გამო, განსაკუთრებით ღია არხებში.
სამოქალაქო სექტორისა და კერძო კომპანიების  წვლილისთვის მკაფიო პრიორიტეტების არაარსებობა, რომელიც მიზნად ისახავს კლიმატის ცვლილების შემარბილებელ ღონისძიებებს,  ალტერნატიული ენერგიის წყაროების გამოყენებას საწარმოებში.
გამოწვევაა შეცვლილი კლიმატი:  ძლიერი ქარები და ძლიერი წვიმები, რაც იწვევს    მოსახლეობის სააცხოვრებელი გარემოსა და სავარგულების დაზიანებას.  
საძოვრების მართვის მეთოდების არცოდნის გამო დეგრადირებული საძოვრები, ბიომრავალფეროვნების  შენარჩუნება.

· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
გასული საუკუნის 90 იანი წლებიდან მოყოლებული მძიმე ვითარება შეიქმნა მუნიციპალიტეტში ხეების უნებართვო და უკონტროლო გაჩეხვით, რადგან მოსახლეობისთვის ერთადერთ გასათბობ საშუალებას შეშა წარმოადგენდა, რამაც გამოიწვია ნიადაგის ეროზიები და  წარმოქმნა მეწყერსაშიში ადგილები.
დასუფთავების სამსახურის ტექნიკურად გაუმართაობის  და მწირი ინფრასტრუქტურის გამო მომრავლდა სტიქიური ნაგავსაყრელები.  ქალაქის ურბანულმა განვითარებამ გამოიწვია ბენზიგასამართი სადგურების ქაოტურად მომრავლება, რამაც ხელი შეუწყო ატმოსფერული ჰაერის დაბინძურებას,რასაც დაემატა  ტექნიკურად გაუმართავი ავტოტრანსპორტის სიმრავლე.
2010 წლიდან  საქართველოს მწვანეთა მოძრაობის პროექტში „დაასუფთავე საქართველოს“  ჩართვით  დაიწყო სტიქიური ნაგავსაყრელების ალაგება  და თანდათან დავიწყეთ მოსახლეობის გარემოსდაცვითი  ცნობიერების ასამაღლებელი კამპანიები. 2015 წელს გარემოსდაცვითმა ეკოლოგიურმა ასოციაცია „დეამ“ მუნიციპალიტეტის მერიის პარტნიორობით განახორციელა პროექტი „მწვანე ყუთი -მყარი ნარჩენების თანამედროვე მეთოდების (რეციკლირება, სეპარირება)  დანერგვა-პოპულარიზაციისათვის სენაკის მუნიციპალიტეტში“, რითაც დაიწყო სენაკის მერიის გააქტიურება  გარემოსდაცვითი საკითხების გადასაჭრელად, თუმცა ეს არ აღმოჩნდა საკმარისი, რადგან არარსებობდა ერთი რგოლი, რომელიც იმუშავებდა გარემოსდაცვითი საკითხების,  კერძოდ კლიმატის ცვლილების  შემარბილებელი ღონისძიებების განსახორციელებლად.


· პასუხი არსებულ გამოწვევაზე - მოკლე აღწერა და მიღწეული შედეგი

არსებული გამოწვევების საპასუხოდ დაიწყო შემდეგი ქმედებების განხორციელება:

1.მერიაში შეიქმნა კლიმატის ცვლილების,ადაპტაციისა და კლიმატის ცვლილებით გამოწვეული კატასტროფების რისკების პრევენციის  სამუშაო ჯგუფი,რომელიც თავს უყრის გარემოსდაცვით საკითხებს და მერთან შეთანხმებით არეგულირებს მისი გადაჭრის გზებს.
        2. მერიის თანამშრომლების გადამზადება ნარჩენების მართვისა და კლიმატის ცვლილების
         საკითხებზე. გადამზადდა მერიის 3 და ა(ა)იპ საზოგადოებრივი მომსახურეობის ცენტრის 2 
          თანამშრომელი.
3. შემუშავდა  და საკრებულოს მიერ დამტკიცდა მუნიციპალური ნარჩენების მართვის გეგმა, რის შედეგადაც  დასუფთავების სერვისით სარგებლობს   მოსახლეობის  70%.ყოველწლურად იზრდება მუნიციპალიტეტის მომარაგება და განთავსება საყოგაცხოვრებო ნარჩენების ურნებით და სპეც ტექნიკით.
4. დაიწყო გარემოსდაცვითი ცნობიერების ასამაღლებელი კამპანიები და გარემოსადცვითი დღეების აღნიშვნები („დედამიწის დღე“, გარემოს დაცვის საერთაშორისო დღე“,“კლიმატის კვირეული“) და ფართო მასშტაბიანი დასუფთავების და გამწვანების აქციები. მარტო 2022 წელს მოეწყო დასუფთავების  5 ფართომასშტაბიანი და 1 გამწვანების აქცია. აქციაში ჩართული იყო სენაკის მუნიციპაიტეტის მერი მერის მოადგილე,საჯარო მოხელეები და ადგილობრივი მოსახლეობა,სულ  1000 ადამიანი მუნიციპალიტეტის მასშტაბით.სენაკის ცენტრალურ ადგილას დაირგო წითელ ნუსხაში შეტანილი კოლხური მუხისა და ნეკერჩხლის ნერგები.
5. ა(ა)იპ სენაკის მუნიციპალიტეტის კულტურისა და მოსწავლე-ახალგაზრდობის ცენტრში დაფინანსდა და მუდმივმოქმედი გახდა  მოხალისეობრივად შექმნილი ეკოკლუბი „მწვანე ერთობა“, რომელიც აერთიანებს მუნიციპალიტეტის საჯარო და კერძო სკოლების მოსწავლეებს. 
6. დამყარდა პარტნიორული ურთიერთობა ადგილობრივ ა/ორგანიზაციებთან, ასოციაცია „დეასთან“, რომელიც წარმოადგენს კავშირს  მერიასა და მოსახლეობას შორის  გარემოსდაცვითი პრობლემების გადასაჭრელად. ერთობლივად განხორციელდა არაერთი პროექტი მდგრადი განვითარების მიზნების მისაღწევად. ასევე საქართველოს წითელი ჯვრის საზოგადოებასთან.

7. სენაკის მუნიციპალიტეტი ჩაერთო პროექტში „კლიმატის ცვლილებით გამოწვეული კატასტროფების რისკის შემცირება საქართველოში“,  რომელიც მიზნად ისახავს საქართველოს მოსახლეობაზე, საარსებო გარემოსა და ინფრასტრუქტურაზე კლიმატის ცვლილებით გამოწვეული ბუნებრივი საფრთხეების ზემოქმედების შემცირებას და განხორციელდა  მასშტაბური  ნაპირსამაგრი პროექტები.ასევე „მწვანე ბანაკში“ გადამზადდნენ მოსწავლეები და „კლიმატის ელჩების“ სტატუსით დაბრუნდნენ საკუთარ სკოლებში და ტანატოლებტან ეწევიან ცოდნის გაზიარებას.



7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
 კლიმატის ცვლილების, ადაპტაციისა და კლიმატის ცვლილებით გამოწვეული კატასტროფების რისკების პრევენციის მიზნით შექმნილი სამუშაო ჯგუფის მიზანია  სენაკის მუნიციპალიტეტის მერიაში   ერთი ცოცხალი რგოლის შექმნა, რომელიც  აერთიანებს მერიის სამსახურების  და  არასამეწარმეო იურიდიული პირების წარმომადგენლებს,  რომლთაც ყოველდღიური შეხება აქვთ ინფრასტრუქტურულ თუ გარემოსდაცვით საქმიანობებთან. ჯგუფს აქვს გაწერილი ტექნიკური დავალება, რომელიც მიმართულია კლიმატის ცვლილების შესახებ ცნობიერების ამაღლებაზე, კლიმატის ცვლილებით გამოწვეული კატასტროფების რისკების  პრევენციულ ღონისძიებებზე, გარემოს დაცვითი საკითხების მოგვარებაზე. სამუშაო ჯგუფის საქმიანობა გათვლილია გრძელვადიანი პროგნოზით, რომლის ამოცანაა თავისი საქმიანობა მიმართული იყოს თითოეული მოქალაქის კეთილდღეობისთვის,  შეუქმნას მათ  ჯანსაღი  და უსაფრთხო   საცხოვრებელი გარემო პირობები, იზრუნოს მუნიციპალიტეტში ეკოლოგიური მდგომარეობის გაუმჯობესებაზე, ხელი შეუწყოს სხვადასხვა სექტორს გახდნენ  კლიმატის ცვლილების მიმართ ადაპტირებულები, დანერგონ კლიმატგონივრული ტექნოლოგიები. ჯგუფის ამოცანაა მოიზიდონ და ჩაერთონ  საერთაშორისო და ადგილობრივი პროექტებში, რომელიც ხელს შეუწყობს კლიმატის ცვლილების და მასთან დაკავშირებული პროცესების, გამოწვევების და გადაწყვეტის გზების, ეროვნულ დონეზე განსაზღვრული წვლილის (NDC )  და სხვა შესაბამისი დოკუმენტების მიხედვით, შესაბამისად ადგილობრივი ინტერესების გათვალისწინებას. ჯგუფის წევრების საქმიანობა არის არაანაზღაურებადი.
სამუშაო ჯგუფის შექმნა  განპირობებილი იყო სენაკის, როგორც სამიზნე მუნიციპლიტეტის ჩართვით პროექტში „კლიმატის ცვლილებით გამოწვეული კატასტროფების რისკის შემცირება საქართველოში“, რომელიც არის შვიდწლიანი ინიციატივა და ხორციელდება კლიმატის მწვანე ფონდის,შვეიცარიის განვითარებისა და თანამშრომლობის სააგენტოს, შვედეთისა და საქართველოს მთავრობების დაფინანსებით.  მერიის ინიციატივა ჯგუფის შექმნის შესახებ საყურადღებო გახდა დონორებისთვის და მ/წლის 16 მაისს სენაკის მუნიციპალიტეტში პროექტის ფარგლებში განხორციელებული ინფრასტრუქტურული სამუშაოების მონიტორინგის შემდეგ.   მერიის დარბაზში  მოეწყო ჯგუფის პრეზენტაცია.  პროექტი ჩაითვალა ინოვაციურად და აღინიშნა,რომ სასურველი იყო დანარჩენ  10 სამიზნე  მუნიციპალიტეტში ამ პრაქტიკის გაზიარება.
ჯგუფის შექმნამ შესაძლებელი  გახადა  სწრაფი რეაგირება 22 ივნისს, სენაკში მომხდარი წყალდიდობის დროს, სადაც ჯგუფის წევრები ადგილობრივი თვითმმართველობის პირებთან და  საგანგებო სიტუაციების მართვის სამსახურთან   ერთად 24 საათიან რეჟიმში მუშაობდნენ, რის შედეგადაც თავიდან იქნა აცილებული ადამიანური დანაკარგები, უმოკლეს ვადაში მოხდა  სტიქიის მიერ მიყენებული ზიანის აღრიცხვა, დატბორილი სახლებისა და ქუჩების გაწმენდა. ორგანიზება გაეწია ფართომასშტაბიან დასუფთავების აქციას, სადაც მობილიზებული იყვნენ საჯარო და არასაჯარო სექტორის თანამშრომლები.
სამუშაო ჯგუფის მიერ შემუშავებული და სამხარეო ადმინისტრაციაში წარდგენილი იქნა კლიმატის ცვლილების  მიმართ განსახორციელებელი შემარბილებელი  ღონისძიებები - საქართელოს ქალაქებისა და მუნიციპალიტეტის ადმინისტრაციული ცენტრების ეკოლოგიური მდგომარეობისა და იერსახის გაუმჯობესების მიზნით რეკრეაციული ზონების მოწყობის პროექტი, რომლის განხორციელების შედეგად მუნიციპალიტეტს შეემატება ერთი ახალი  რეკრეაციული სივრცე  ქალაქის გარეუბანში და რეაბილიტირდება  და ახალი ნარგავებით შეივსება ქალაქის ცენტრში   არსებული 2  სკვერი.
სამუშაო ჯგუფის წევრები ჩაერთვნენ პროექტში „ადგილობრივი თემების ინფორმირებულობა და ჩართვა საძოვრების მდგრადი მართვისა და ბიომრავალფეროვნების კონსერვაციის პროცესებში“, რომელსაც გაეროს განვითარების  მცირე გრანტების პროგრამის მხარდაჭერით ანხორციელებდა გარემოსდაცვითი ეკოლოგიური ასოციაცია „დეა“ სენაკის მუნიციპალიტეტის მერიის  თანადაფინანსებით. პროექტი მიზნად ისახავს  საძოვრის მდგრადი მართვის დანერგვას,რის მისაღწევადაც განხორციელდა დეგრადირებული საძოვრების გაუმჯობესების  ღონისძიებები,საძოვრის გასუფთავება მექანიკური ნარჩენებისგან და ბუჩქებისგან, ერთწლოვანი ბალახების შეთესვა და ელექტროღობით შემოკავება.მნიშვნელოვანია,რომ ადგილობრივ მოსახლეობას ჩაუტარდა ტრენინგი ალტერნატიული ენერგიის წყაროების-კერძოდ მზის ენერგიის გამოყენების  ეკონომიკურ და ეკოლოგიურ სარგებელზე.ელექტროღობეც  მუშაობს მზის ენერგიით. დაინერგა ნაკვეთმორიგეობითი ძოვება,რომელიც უზრუნველყოფს როგორც საძოვრის დასვენებას და ხელს შეუწყობს ახალი ბალახის აღმოცენებას, ასევე გაზრდის  პირუტყვის პროდუქტიულობას. პროექტი დასრულდა წარმატებით, სადაც ჩართულმა მხარეებმა სენაკის მერიამ, კოლხეთის ეროვნული პარკის ადმინიტრაციამ  და ასოციაცია „დეამ“ ერთობლივად განახორციელეს გაწერილი საქმიანობები და დანერგეს სექტორთშორისი თანამშრომლობა. მნიშვნელოვანია ის გარემოება, რომ აღნიშნული საძოვარი მდებარეობს კოლხეთის ეროვნული პარკის მიმდებარედ, სადაც ხშირი იყო პირუტყვის მიერ  პარკის ტერიტორიაზე უკონტროლო ძოვება და  ბიომრავლფეროვნების განადგურება. აღნიშნული ფაქტი კი ითვალისწინებს ადმინისტრაციულ ჯარიმას, რაც ფინანსურად აწვება მოსახლეობას. საძოვრის ელექტროღობით შემოკავებით კი დაცული იქნება როგორც ეროვნული პარკის ბიომრავალფეროვნება, ასევე მოსახლეობის პირუტყვი მტაცებელი ცხოველებისგან. პროექტის ფარგლებში ჩატარებული ტრენინგებით გარემოსდაცვითი ცნობიერება აუმაღლდა თემის ახალგაზრდებს, მწყემსებს, ქალთა ჯგუფებს. მოეწყო ინტეგრირებული სემინარი კოლხეთის ეროვნული პარკის ადმინისტრაციაში. პროექტის განხორციელების მთავარი წინაპირობა იყო მოსახლების მოთხოვნა საძოვრების შემოკავების თაობაზე მტაცებელი ცხოველებისგან  ( მგელი,ტურა) დაცვის მიზნით.
სამუშაო ჯგუფის წევრებმა განვიხილეთ გარემოსდაცვითი ეკოლოგიური ასოციაცია „დეას“ მიერ შემოთავაზებული წინადადება სათემო ორგანიზაციებისათვის გამოცხადებულ საგრანტო კონკურსში თანამონაწილეობის თაობაზე და საქართველოს გარემოსდაცვითი ინფორმაციისა და სწავლების ცენტრის მიერ გამოცხადებულ საგრანტო კონკურსში გაკეთდა განაცხადი პროექტით „ერთად კლიმატისთვის-საზოგადოების ფართო ფენების შესაძლებლობების გაზრდა კლიმატის ცვლილებით გამოწვეული კატასტროფების რისკების შემცირებისთვის“. კონკურსში გამარჯვების შედეგად  ცნობიერების ასამაღლებელი ღონისძიებებისა და ტექნიკური სამუშაოების  განსახორციელებლად პროექტის ჯამური ღირებულებაა 22004 ლარი, სადაც მერიის თანადაფინანსება შეადგენს 10600ლარს. 

· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
	№
	აქტივობის დასახელება
	განხორციელების ვადა
	პასუხისმგებელი პირი
	

	1
	საინფორმაციო შეხვედრები  და ტრენინგები ადმინისტრაციულ ტერიტორიულ ერთეულებში
	2022 წ.სექტემბერი- დეკემბერი
	ნ.ზარანდია
დ.ქაჩიბაია
ი.საჯაია
გ.ჯანაშია
	

	2
	ბუნებრივი სტიქიის დროს სამოქმედო გეგმის აღდგენა / შემუშავება
	პერიოდულად
	ნ.ზარანდია,
დ.ქაჩიბაია,
მოწვეული ექსპერტი,
	

	3.
	გარემოსდაცვითი აქტივობების (დედამიწის დღე, გარემოსდაცვის დღე, კლიმატის კვირეული) ორგანიზება და მოსახლეობის ინფორმირებულობა
	პერიოდულად, დადგენილი დროის გათვალისწინებით
	ნ.ზარანდია, დ.ქაჩიბაია
ბ. ქუთელია
	

	4.
	წყალდიდობისა და მეწყერისადმი მგრძნობიარე ადგილების იდენტიფიცირება და გეგმის შემუშავება
	სექტემბერი-დეკემბერი
	ი.საჯაია, გ.ჯანაშია, ე.ბერაია
	

	5.
	ქალაქში და სოფლად გამდინარე ღელეების და არხების აღწერა-დამისამართება
	სექტემბერი-დეკემბერი
	დ. ქაჩიბაია, ი. საჯაია, ე. ბერაია
ი. გვალია (ბ.თოფურია)
	

	6
	ნარჩენების ჩაყრის ამკრძალავი ბანერების  დამზადება და განთავსება არხებთან და ღელეებთან
	2023 წ.
თებერვალი
	ნ. ზარანდია,
დ. ალანია
ი. გვალია
	

	7
	ღელეებისა და არხების  ამოწმენდაზე კონტროლი
	პერიოდულად
	ე. ბერაია, ი. გვალია.  ი. საჯაია
	

	8
	არხების,ღელეების და ხევების დაბინძურებაზე ადმინისტრაციული ზომების შემოღება/გამკაცრება
	2023 წ.
	ნ.ზარანდია, ე.ბერაია, ი.გვალია
	

	9
	პროექტის „ადგილობრივი თემების ინფორმირმირებულობა და ჩართვა საძოვრების მდგრადი მართვისა და ბიომრავალფეროვნების კონსერვაციის პირობებში“ ხელშეწყობა და ჩართვა
	2022 წ.
ოქტომბერი-დეკემბერი
	ნ.ზარანდია,  დ.ქაჩიბაია,
	

	10
	პროექტის „კლიმატის ცვლილებით გამოწვეული კატასტროფეული რისკების მართვა საქართველოში“  ჩართული სენაკელი მოსწავლეებისა და ადგილობრივი არასამთავრობო ორგანიზაციებთან თანამშრომლობა
	2022 – 23 წწ.
	ნ.ზარანდია, დ.ქაჩიბაია,
ბ. ქუთელია,
დ. ალანია, ნ.ხუბუა
	

	11.
	საგრანტო კონკურსებში ჩართვა

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;

 1. სენაკის მუნიციპალიტეტის მერის ბრძანება კლიმატის ცვლილების, ადაპტაციისა და კლიმატის ცვლილებით გამოწვეული კატასტროფების რისკების პრევენციის სამუშაო ჯგუფის შექმნის თაობაზე.
 2. სამუშაო ჯგუფი სამოქმედო გეგმა
 3. სამუშაო ჯგუფის შეხვედრის ოქმები
 4. სამუშაო ჯგუფის პრეზენტაცია
 5. კლიმატის ცვლილების ადაპტაციის მიზნით რეკრეაციული ზონების მოწყობა /რეაბილიტაციის  გეგმა 
6. სენაკის მუნიციპალიტეტის მერიისა და გარემოსდაცვითი ეკოლოგიურ ასოციაცია „დეას“ შორის  დადებული ურთიერთთანამშრომლობის მემორანდუმი.
7. პროექტის „ადგილობრივი თემის ინფორმირებულობა და ჩართვა საძოვრების მდგრად მართვისა და ბიომრავალფროვების კონსერვაციის პროცესებში“ თანადაფინანსების თანხმობისა და თანადაფინანსების შესრულების წერილები.


· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
·  „კლიმატის ცვლილების, ადაპტაციისა და კლიმატის ცვლილებით გამოწვეული რისკების პრევენციის სამუშაო ჯგუფის“ საქმიანობაში  ჩართული იყო მხოლოდ არასამთავრობო სექტორი,  უახლოეს თვეებში მოხდება სამუშაო ჯგუფის ფორმირება და ჩაერთვებიან დაინტერესებული მხარეები: საკრებულოს წევრები, ადგილობრივი თემის წარმომადგენლები, არასამთავრობო და ბიზნეს სექტორი.
· კლიმატის ცვლილების „ადაპტაციის და კლიმატის ცვლილებით გამოწვეული კატასტროფების რისკების პრევენციის მიზნით შექმნილი სამუშაო ჯგუფის“ არსებობის მოკლე პერიოდში განხორციელდა და წარმატებით დასრულდა გაეროს განვითარების მცირე გრანტების პროგრამით დაფინანსებული პროექტი „ადგილობრივი თემების ინფორმირებულობა და ჩართვა საძოვრების მდგრადი მართვისა და ბიომრავალფეროვნების კონსერვაციის პროცესებში“, რამაც დასახული მიზნებისა და ამოცანების მიღწევის გარდა მოგვცა საუკეთესო გამოცდილება  სექტორთშორისი თანამშრომლობისა. კერძოდ, პროექტის განმახორციელებელი იყო გარემოსდაცვითი ეკოლოგიური ასოციაცია „დეა“, ხოლო პარტნიორები სენაკის მუნიციპალიტეტის მერია, დაცული ტერიტორიების სააგენტო - კოლხეთის ეროვნული პარკი და კომპანია „კავკასიის გენეტიკა“.

· ინფორმაცია პროექტისთვის გამოყენებული რესურსის შესახებ. მ.შ.: 
       ა) ადამიანური რესურსი - საკუთარი/არასაკუთარი;
       ბ) ფინანსური - მუნიციპალიტეტის ბიუჯეტი/დონორის დახმარება;
       გ) გამოყენებული მატერიალურ-ტექნიკური რესურსი;

       სამუშაო ჯგუფის არსებობის მანძილზე ერთობლივად განხორციელდა მხოლოდ ერთი პროექტი  „ადგილობრივი თემების ინფორმირებულობა და ჩართვა საძოვრების მდგარდი მართვისა და ბიომრავალფეროვნების პროცესებში“, სადაც   მერიის თანადაფინანსების წილი იყო 1.1.  გამოყენებული იყო ადამიანური  რესურსის სახით მერის ასისტენტის  ზემო ჭალადიდის ადმინისტრაციულ ერთეულში და მერიის სამუშაო ჯგუფის მდივნის არაანაზღაურებადი შრომა.
      გამოყოფილი იქნა ფინანსური რესურსი ადგილობრივი ბიუჯეტიდან 3631 ლარის ოდენობით.
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
       სამუშაო ჯგუფის მუშაობამ ნათლად აჩვენა, რომ პროდუქტიული საქმიანობის წასამართავად საჭიროა მატერიალური და ფინანსური სახსრები, რაც აისახა ჯგუფის სამოქმედო გეგმაში და აისახება ადგილობრივ ბიუჯეტში.



8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
 სამუშაო ჯგუფის შექმნისა და საქმიანობის  შესახებ ინფორმირებული გახდა მოსახლეობა, რაც გამოიხატა მათი გააქტიურებით ზეპირი მომართვიანობის გაზრდით. შედეგად  დაგეგმილ  გარემოსდაცვით ღონისძიებებში  გაიზარდა მოხალისეთა რიცხვი.
ერთობლივი პროექტის განხორციელებით დაკმაყოფილდა ზემო ჭალადიდის  სოფელ სირიაჩქონის მოსახლეობის მოთხოვნა საძოვრების გაუმჯობესებისა და შემოკავების თაობაზე, რითაც ისარგებლებს სოფლის 150 კომლი. გარემოსდაცვით საკითხებზე ცნობიერება აუმაღლდა სოფლის 100 ახალგაზრდას, 48 ქალს. გააქტიურდნენ ადგილობრივი არასამთავრობო ორგანიზაციები ერთობლივი პროექტის განხორციელების ინიციატივით. სამუშაო ჯგუფის წევრებოს მიერ სოფლებში ჩატარებული საინფორმაციო შეხვედრების შედეგად მოსახლეობა დაინტერესდა კლიმატის ცვლილების საკითხებით.ლეძაძამეს საჯარო სკოლა ჩაერთო საგრანტო კონკურსში „ისწავლე უსაფრთხო გარემოში“. მერიის ოფიციალური გვერდისა და ადგილობრივი ტელეკომპანია „ეგრისის“ მიერ გაშუქებული აქტივობების შედეგად მუნიციპალიტეტის მოსახლეობის 60% გახდა ინფორმირებული გარემოსდაცვითი პროექტების მიმდინარეობისა და შედეგების შესახებ. წყალდიდობის დროს  ჯგუფის წევრების მიერ სწრაფად რეაგირებამ გააღრმავა ნდობა მოსახლეობასა და ადგილობრივ ხელისუფლებას შორის, ვინაიდან არცერთს არ უგრძვნია თავი დაუცველად და მიტოვებულად. 
 

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში
· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
ბ) პროექტის შედეგად ადგილობრივ ბუჯეტში ასახული ცვლილება;
გ) მოსახლეობის მხარდაჭერა; 
დ) შეტანილია თუ არა პროექტი მომავალი წლის ბიუჯეტში;

[bookmark: _GoBack]         როგორც ზემოთ აღინიშნა, ინიციატივა სამუშაო ჯგუფის შექმნის შესახებ იყო დროული, რადგან კოორდინირებული მუშაობით  ჯგუფმა  შეძლო გარემოსდაცვითი პრობლემების იდეთიფიცირება და სწრაფი რეაგირება. ყველა საკითხი და პრობლემა რაც შეეხება კლიმატის ცვლილებით გამოწვეულ საფრთხეს თუ სხვა გარემოსდაცვითი ხასიათის წერილებს და დავალებებს, ასევე მოსახლეობის თხოვნებს,  თავმოყრილია ერთ სამუშაო ჯგუფში და შესაბამის კვალიფიკაციის სპეციალიტების მიერ უმოკლეს დროში  ხდება საკითხის შესწავლა და  სწრაფი რეაგირება. 16 ადმინისტრაციული ერთეულის მოსახლეობამ საკონტაქტო ნომრები ვისაც შეუძლია მიმართონ სტიქიის დროს და დაუყოვნებლივ აღმოუჩენენ დახმარებას საჭირო ტექნიკით.
        ჯგუფის საქმიანობის წარმატების ინდიკატორად შეიძლება ჩაითვალოს მერის პოზიტიური მიდგომა გარემოსდაცვითი საკითხების მიმართ, რამაც განაპირობა თვითონ ჯგუფის შექმნა და ფუნქციების გაწერა, მანამდე არარსებული პარტნიორული ურთიერთობების დამყარება ადგილობრივ არასამთავრობო და სათემო ორგანიზაციებთან. ჯგუფის წევრების საინფორმაციო შეხვედრებისა და ხშირი კომუნიკაციით გაიზარდა მოსახლეობის ინფორმირებულობის დონე გარემოსდაცვით საკითებზე.კლიმატის ცვლილებით გამოწვეულ ბუნებრივ საფრთხეებზე და პრევენციის გზებზე.   დაწყებულია მსჯელობა  ენერგოეფექტური ტექნოლოგიების დანერგვაზე არასამთავრობო სექტორის დახმარებით. პროექტი იმუშავებს მომავალ წეკსაც ,ადგილობრივ ბიუჯეტში კი გათვალისწინებული იქნება საჭირო ღონისძიებების გატარებისთვის საჭირო თანხები. 
        

10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
· ნოემბრის თვეში დასრულდა საკრებულოს თავმჯდომარის და შესაბამისი თანამდებობის პირების არჩევა, რაც  საშუალებას გვაძლევს საშუალებას,რომ  საკრებულოს წევრები ოფიციალურ წევრებად  შეუერთდნენ სამუშაო ჯგუფის საქმიანობას, რითაც  გამარტივდება  ორი ორგანოს შორის საქმიანობა და აქტივობების დროული განხორციელება.
        სენაკის მუნიციპალიტეტის საკრებულო მზად არის მხარი დაუჭიროს ყველა იმ ინიციატივას, რომელიც მიმართულია გარემოს დაცვისა და მოსახლეობის გარემოს პირობების გაუმჯობესებისაკენ, რასაც ადასტურებს საკრებულოს თანხმობის წერილი პროექტის „ადგოლობრივი თემების ინფორმირებულობა და ჩართვა საძოვრების მდგრადი მართვისა და ბიომრავალფეროვნების კონსერვაციის პროცესებში“.


11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
სამუშაო ჯგუფის სამომავლო გეგმებში შედის;
1. კლიმატის ცვლილების, კლიმატის ცვლილებით გამოწვეული კატასტროფების რისკების პრევენციული ღონისძიებებზე ცნობიერების ასამაღლებლებელი ღონისძიებების გატარება   მუნიციპალიტეტის 16 ადმინისტრაციული ერთეულის მოსახლეობისათვის, მათ შორის ქალებისა და  ახალგაზრდული ჯგუფებისათვის.
2. კლიმატის ცვლილების სადააპტაციო ღონისძიებების მიზნით რეაკრეაციული ზონების მოწყობა/რეაბილიტაციის პროექტის განხორციელება.
3. მუნიციპალური ნარჩენების მართვის 2023-2027 წლის გეგმაზე მუშაობა და ნარჩენების მართვის გაუმჯობესება.
4. საგანგებო სიტუაციების მართვის გეგმაზე მუშაობა ( 2009 წელს მიღებული გეგმის გადასინჯვა და არსებულ საჭიროებებთან მისადაგება).
5. სამუშაო ჯგუფის წევრების აღჭურვა ბრენდირებული უნიფორმით, რაც ხელს შეუწყობს ჯგუფის საქმიანობის ცნობადობას მოსახლეობაში, ასევე კატასტროფების დროს  ნდობის ჩამოყალიბებას მოსახლეობასა და ადგილობრივ ხელისუფლებას შორის.
6. საგრანტო კონკურსებში მონაწილეობა და  ჩართვა არასამთავრობო ორგანიზაციების მიერ შემოთავაზებულ გარემოსდაცვით აქტივობებსა და პროექტებში.
7. მოსახლეობის ინფორმირებულობის მიზნით სამუშაო ჯგუფის მიერ დასახული ამოცანების და განხორციელებული ღონისძიებების გაშუქება ადგილობრივი მედიითა და სოციალური ქსელებით.


12. საკონტაქტო ინფორმაცია: 

· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

· დალი ქაჩიბაია სენაკის მუნიციპალიტეტის მერიის ეკონომიკური განვითარების, სტატისტიკისა და ქონების მართვის სამსახურის მეორე კატეგორიის სპეციალისტი, კლიმატის ცვლილების, ადაპტაციისა და კლიმატის ცვლილებით გამოწვეული კატასტროფების რისკების პრევენციის სამუშაო ჯგუფის მდივანი.    599857552      E-mail: dalikachibaia@mail.ru

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

ნანა ზარანდია სენაკის მუნიციპალიტეტის მერიის ადმინისტრაციული სამსახურის უფროსი, კლიმატის ცვლილების,ადაპტაციისა და კლიმატის ცვლილებით გამოწვეული კატასტროფების რისკების პრევენციის სამუშაო ჯგუფის ხელმძღვანელი.  
       599857545 zarandianana@gmail.com

თამარ მალანია გარემოსდაცვითი ეკოლოგიური ასოციაცია „დეას“ თავმჯდომარე,
598289595 takomalania@gmail.com

13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.

1.  დანართი №2 განაცხადი
2. მერის ბრძანება კლიმატის ცვლების,ადაპტაციისა და კლიმატის ცვლილებით გამოწვეული კატასტროფების რისკების რეაგირების სამუშაო ჯგუფის შექმნის თაობაზე.
3.  სამუშაო ჯგუფის შეხვედრის ოქმები
4.  სამუშაო ჯგუფის სამოქმედო გეგმა
5. ასოციაცია „დესა“ და სენაკის მუნიციპალიტეტის მერიას შორის გაფორმებული ურთიერთთანამშრომლობის მემორანდუმი.
6.პროექტის „ადგილობრივის თემის ინფორმირებულობა და ჩართვა საძოვრების მდგარდი მარისა და ბიომრავალფეროვნების კონსერვაციის პროცესებში“ თანადაფინანსების თანხმობის წერილი საკრებულოდან
7. .პროექტის „ადგილობრივის თემის ინფორმირებულობა და ჩართვა საძოვრების მდგარდი მარისა და ბიომრავალფეროვნების კონსერვაციის პროცესებში“ მერიის მხრიდან გაწეული თანადაფინანსების ცნობა
8.  ფოტომასალებისა და სატელევიზიო გადაცემების ლინკები:
https://www.facebook.com/media/set/?set=a.2715081825290080&type=3https://www.facebook.com/media/set/?set=a.2557205027744428&type=3
https://www.facebook.com/media/set/?set=a.2524669964331268&type=3
https://www.facebook.com/media/set/?set=a.2527197657411832&type=3
https://www.facebook.com/media/set/?set=a.2586332681498329&type=3

https://www.facebook.com/media/set/?set=a.2586332681498329&type=3 video
https://www.facebook.com/profile.php?id=100044055677777
ttps://www.facebook.com/profile.php?id=100044055677777
https://www.facebook.com/profile.php?id=100044055677777
https://www.facebook.com/profile.php?id=100044055677777
https://www.facebook.com/100044055677777/videos/671333417310408
https://www.facebook.com/100044055677777/videos/424047756064939



განაცხადის მიღების ვადაა 2022 წლის 20 ოქტომბერი- 28 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
